1. MINTEGIA

Maiztegi Herri Eskola, Iurretako herrian kokatzen da, herria baino altuxeago dagoen muino batean hain zuzen. Iurretako herria Durango ondoan dagoen herri txiki bat da eta bertan 2000 biztanle bizi dira. 
 
Eskolan 230 daude eta horietatik 43 atzerritarrak dira, hori ikasleria guztiaren % 20 dela kontutan harturik, eskolak ikasle horiek arazorik gabe murgiltzeko esfortzu handia egiten du hainbat ekintzen bidez. Zentroan 32 irakaslek osatzen dute Haur Hezkuntza, Lehen Hezkuntza, espezialistak eta zuzendaritza taldean banaturik. Irakasleotaz aparte, jantokiko langileak ere badaude eta hauek 12 pertsona dira. Guztira eskolan 100 bat profesionalez osaturiko giza taldea dago. 
 
Eskola euskalduna denez, D eredua bakarrik eskaintzen die bere ikasleei, eskolaren lehentasunetako bat euskararen transmisioa eta iraunkortasuna delako.
 
Maiztegi Herri Eskolak, bi urtetatik 6. mailarainoko eskaintza egiten du, urte tarte hori, haurtzaindegia, Haur Hezkuntza eta Lehen Hezkuntzan banatzen delarik. Haurtzaindegian 2 urte dituzten haurrak daude. Haur Hezkuntzan, 3-5 urte tartean dauden haurrak eta Lehen Hezkuntzan 6 urtetatik 6. maila-arte ( 12 urte ).
IKASTETXEAREN HEZKUNTZA PROIEKTU OROKORRA
 
Maiztegi Herri Eskola, Eskola Ikas-komunitatearen barruan dago. Ikas komunitateen proiektua hezkuntzaren praktikan aldaketa eragiteko proiektu bat da eta aldaketa honen bitartez industri gizartea informazio-gizarte bihurtzeak eta gaur egungo gizartean gertatzen ari diren gainerako gizarte-aldaketa guztiek sortarazten dituzten erronkei eta premiei berdin erantzun nahi die. Hezkuntza Komunitateak XXI. Mendeko hezkuntzaren premia eta erronkei aurre egiteko sortu dira. Hauek ondoko alderdietan laburbildu daitezke:
 
1.      Desberdintasunak gainditzea. 
2.      Pertsona guztiei gaur egungo premiei aurre egiteko kalitatezko hezkuntza bate eskaintzea.
3.      Pertsona guztiei elkarrizketa eta kritikarako gaitasuna eskaintzea Euskal Herrian berdintasunezko eta kultur arteko gizarte solidarioa eraikitzarren.
 
 Komunitate  horretan sartu baino lehen zentroko irakasleek sentsibilizazio aste bat osatu behar izan zuten komunitate horretan sartzeak zituen onurak eta alde txarrak ikus zitzaten. Klaustroak eta Eskola kontseiluak onartu eta gero aurrera eramatea erabaki zuten. 
 
Kurtso berria hasi baino lehen “Ametsa” izeneko proiektua atera zuten aurrera. Proiektu honek, ikasleen gurasoek eta zentroko langileek nolako eskola nahi zuten esatea eskatzen zuen, eta ideia berriak kontuan hartuta urtero-urtero Ikasturteko Txostena osatzen dute.
 
Eskolaren helburua, “Denontzako kalitatezko hezkuntza lortzea” da eta horretarako eskola komunitateko partaide guztien inplikazioa eskatzen da, denek jarri behar dutelako zerbait eskolaren proiektua aurrera eramateko.
 
Zentroak eskolaz kanpoko eragileekin harreman estua dauka, batez ere Iurretako Kultur Etxearekin, batez ere irakurketa liburuekin eta ipuin kontatzaileekin.
 
Eskolak Haur eta Lehen Hezkuntzan metodologia ezberdina erabiltzen dute, metodologia jakin bat, urte tarte jakin baterako.
 
Esan behar da, metodologia planteatzean lehenik hezkuntza-prosezua garatzen den testuinguruaren analisia hartu beharko dela kontuan. Analisi horrek, Ikaskuntza Komunitatearen hezkuntza-arloko eta gizarte-arloko errealitatera hurbiltzeko aukera ematen digu; izan ere, Ikaskuntza Komunitatearen errealitate hori konplexua da eta eragin nabarmena du autoreengan eta komunitatearengan. Eskolak bere testuingurua aztertzen du eta testuinguru horretara zabaltzen da eta, hala, eskola ez ezik, testuingurua bera hobetzeko aukera emango duten gizarte-harremanak, erakunde-harremanak eta pertsonen arteko harremanak identifikatu eta sustatzen dira.
 
 
 
 
 
 
 
 
 
 
 
 
 
 
 
 
 
HAUR HEZKUNTZAKO HEZKUNTZA PROIEKTUA
 
Haur Hezkuntzan urte bakoitza bereizita daude, hau da, haurrak 2, 3, 4 eta 5 urtetako geletan banatzen dira. Haur Hezkuntzan “Txokoak” erabiltzen dira haurrak hesitzeko. Txoko hauek, txoko libreak izaten dira eta haurrek aukeratzen dute beraiek egon nahi duten txokoa, irakasleen orientabideekin, noski, bestela haur batzuk beti egongo bailirateke txoko berdinean. Urte bakoitzeko bi talde daude, baina denak gela batean egoten dira bi tutoreren gidaritzapean:
 
2 urteko gelan txoko libreak egiten dituzte, non haurra den aukeratzen duena zein txokotan egon nahi duen, beti ere irakaslearen laguntzarekin.
 
3 urteko gelan, sistema berdina erabiltzen dute, baina gela honetan 5 haurrek osatutako taldeetan banatzen dituzte ikasleak.
 
4 urteko gelan ere txokoetan jarduten duten lanean, baina klasea amaitzean kontrol orri bat bete behar izaten dute, irakaslearen laguntzarekin, noski. 4 urterekin ingelerako klaseetara joaten hasten dira.
 
5 urteko gelan, egunero txoko finko batean egon behar dira, ezin dute klase batean txokoz aldatu. 5 urte dituztenean sartzen dituzte “Talde Interaktiboetan”. Talde interaktiboetan talde txikitan gai desberdinak jorratzen dituzte era libre batean.
 
Haur Hezkuntzako ikasleek “Bularretik mintzora” tailerrean aritzen dira. Tailer honetan irakurketa eta idazketa lantzeko aukera izaten dute.
 
Gela bakoitzaren koordinazioa mailaka egiten eta ez zikloka Lehen Hezkuntzan gertatzen den bezala.
 
 
 
 
 
 
 
 
 
 
 
 
LEHEN HEZKUNTZAKO HEZKUNTZA PROIEKTUA
 
Lehen Hezkuntza, 6 urtetik 12 urtetara doana, hiru ziklotan banatzen da:Lehenengo zikloa ( 1. maila eta 2. maila ), bigarren zikloa ( 3. maila eta 4. maila ) eta hirugarren zikloa ( 5. maila eta 6. maila ):
 
Lehenengo zikloan “Ekonomia tailerra” lantzen hasten dira. Tailer honek bizitza erreala islatzen du.. Txokoetan banatzen da eta txoko bakoitzak izen bat du: Bankua, Lantegia, Denda eta berifikazioa. Haurrak aste bakoitzean txoko desberdin batean egon behar dute, horrela txoko denetatik pasa daitezen. Ziklo honetan asten duten tailerra hurrengo bietan ere egiten dute aldaketa txiki batzuekin.
 
Ziklo guztien bukaeran, hau da, 5 urteko gelan, 2., 4. eta 6. mailan talde elkar-eragileekin lan egiten dute. Talde hauetan taldeka biltzen dira eta irakasleak jartzen dien arazoari irtenbide bat eman behar diote taldekide guztien baieztapenarekin. Horrek aspektu asko lantzeko aukera ematen die ikasleei: besteenganako errespetua, autonomia, auto-konfiantza,…
 
Ariketa praktiko asko egiten dituzte klasean jorratutako trebeziak praktikan jartzeko, besteak beste, txangoak museoetara, eskualdeko leku interesgarrienetara, gaua pasatzera joaten dira,…
 
Lehen Hezkuntzan oinarrizko trebeziak landu eta hobetzeari ematen dio eskolak garrantzia gehiena. Oinarrizko trebezia horiek Matematika eta Idazten eta Irakurtzen jakitea dira. 
 
Lan guzti hau aurrera eramateko ezinbestekoa antolakuntza on bat edukitzea eta baita komunikazio asko ere. Horregatik astean behin ziklo guztietako irakasleak batzen dira dituzten arazoak, ideia berriak,… esan eta aurrera eramateko.
 
 
HEZIKETA ARLOA               ADMINISTRAZIO ARLOA               JANTOKIA
 
TUTOREA                                                                JANTOKIKOARDURADUNA
 
                                               ZUZENDARITZA
 
                                   GURASO ELKARTEKO LEHENDAKARIA
 
GELETAKO ORDEZKARIAK                                              FAMILIEN IRADOKIZUNA
 
 
 
 
HIZKUNTZA NORMALKUNTZAREKIN LOTUTAKO EKINTZAK
 
Eskolan, inguru hurbilarekin eta Euskal kulturarekin lotura duten ekintzak antolatzen jarraitzen dira. Galtzeko zorian egon diren tradizio eta ohiturak berreskuratzen eta indartzen saiatzen da eskola. Programazioan txertatuta daude eta helburuak lortzeaz gain ekintza hauekin gozatzea eta euskararen erabilera bultzatzea da eskolaren lehentasuna.
Antolakuntzak guztion inplikazio eta partaidetza eskatzen du:
Ziklo bakoitzeko ikasle eta irakasleena.
Eskolako gurasoena.
Zuzendaritzarena.
Eskolako langile ez irakasleena.
 
Herriko jaiak:
Ikastetxeak herriarekin duen lotura kontuan izanda, eskola, gai hau programazioaren barruan lantzen da. Ekintza eta leku erakargarrietara ireteerak antolatzen dira: barraketara, Doniel-Hatxa ikustera,. Txurreriara,…
 
 
 
 
Gaztainaerre jaialdia:
             Ekitaldi hau udazkenetik negura pasatzean burutzen da eta udazkenaren inguruan lantzen diren ekintzetan oinarritzen da. Gaztaina erretzailea ezagutu, Argitxok ekarritako gaztainak erre, jan eta jai giroan pasatzen den egun bat izaten da.
 
Olentzero:
            Ikasturteko lehen hiru hilabeteari amaiera ematen dion ekintza da. Azken urte hauetan, ekintza hau Iurretako Ibarretxe Kultur Etxeak antolatzen du. Eskolako HH eta LHko ikasleak bertara joan ohi dira eskutitzak Olentzerori ematera era bertan antolatzen diren ekintzetan parte hartzera.
 
Basokoipetsu-Txitxiburduntzi:
            Baserri giroetan betidanik ezagutu den ohitura indartzea da helburua. Haur Hezkuntza eta Lehen Hezkuntzako ikasleek burutzen dute. Zikloetako irakasle taldeen antolakuntzaren arabera egiten da. Sua eta makilak prestatu ondoren, neska/mutil taldeak geletatik jaisten dira eta txandatuz txorizoa erre ondoren ogitartekoa jaten dute.
 
 
 
 
 
Eguen Zuri:
            Lehengo ohitura jarraituz irakasle eta ikasleek ( 2. eta 3. Ziklokoek ) eskolan eta udaletxean antzinako Eguen Zuri koplak Iurretako erara abesten dituzte.
 
Martitzen karnabal:
            Eskola osoak parte hartzen duenez, denontzat “gai” orokor bat aukeratzen saiatzen da eskola eta ekintza desberdinak antolatzen dira. Haur Hezkuntza eta Lehen Hezkuntzako I. zikloko gurasoekin batzar batean zehaztasunak ematen zaizkie euren lana errazteko: jantziari buruzko oharrak, ideiak, patroiak,… Ziklo bakoitzeko irakas-taldeek ikasleekin komentatu ondoren, zelan mozorrotu eta zein ekintza prestatu erabakitzen da. Hortik aparte mozorroak osotzeko gelan egingo dena eta etxetik ekarri beharko dutena pentsatuko dute. Beste zikloetan, behar diren azalpenak ematen dira, baina orokorrean autonomia gehiagorekin jokatzen da.Goizez, denon arteko jaialdia antolatzen da. Nagusienek, irakasleen laguntzaz, aurkezpenak, antolaketa, egitaraua eta abar prestatzen dituzte. Jarraian, eskola guztirako txokolatea prestatzen da.
 
Kultur astea eta Eskolako Jaia:
            Ekainean, bai ikasleek antolatutako ekintzak bai kanpotik ekarritako ekitaldiak, Kultur astearen barruan burutzen dira. Aste honen amaiera eskolako jaia izaten da. Honen antolaketa 5. mailako ikasle, guraso eta irakasleen esku gelditzen da.
Aterpetxeak:
            Eskolak baikor baloratzen duen ekintzak izanik, zikloan behin burutzen saiatzen da eskola:
Gai batzuk sakonago aztertzeko.
Elkarbizitza estuago bat izateko.
Umeek ezagutza sakonago bat izateko
Umearen bizitzan irteerak suposatzen duen gertaeragatik.
Ikasturteari amaiera emateko.
Ikasturtean zehar eta eskola orduetan beste zenbait ekintza egiten dira: antzerkigintza, irratigintza, bertsogintza, AGENDA 21ekin lotutako irteerak eta beste zenbait ekintza ( trinketea, igeriketa,…).
 
Herrian egiten diren ekintzak:
Ikasleen hezkuntza hobetu nahian, eskolak herriko Erakundeekin batera 
( Ibarretxe Kultur Etxea eta Udala ), hainbat ekintza antolatzen du:
“Bularretik Mintzora”: haurrengan txiki-txikitatik irakurletasuna sustatzea.
Haur eta gazte irakurketa kluba: irakurketaz gozatzeko espazioa.
Sormena landuz: liburutegirako literatur sormen tailerra.
Literaturaren eguna: Andersen idazlearen ipuin bat irakurtzea eta lantzea.
Iurreta ezagutu: Ingurunearekiko interesa piztea.
Musika Eguna: Nazioarteko eguna ospatzeko, Durangoko Bandarekin batera, Danborrada bat antolatzen da.
